
Breyting á lögum um fiskeldi, nr. 71/2008, með síðari breytingum. Umsögn og 
athugasemdir Landssambands veiðifélaga

Almennt um frumvarpið

Landssamband veiðifélaga telur brýna nauðsyn til að frarn fari heildarendurskoðun laga nr. 
71/2008 um fiskeldi. Telur Landssambandið að fyrirliggjandi fiumvarp um breytingar á ýmsum 
lagaákvæðum um fiskeldi horfi að ýmsu leyti til bóta en víki ekki til hliðar nauðsyn á 
heildarendurskoðun laganna. Vísar Landssambandið til IV. bráðabirgðaákvæðis laga nr. 
49/2014 um heildarendurskoðun fiskeldislaga í þessu sambandi þar sem Alþingi hefiir mælt 
fyrir um að endurskoða skuli lögin í heild sinni. Það fi*umvarp sem nú liggur frammi byggir 
að nokkru leyti á tillögum starfshóps um stefnumótun í greininni. Heildarendurskoðun laganna 
var þó ekki verkefiii starfshópsins. Af því leiðir að ffumvarpið markar ekki skýra stefnu 
gagnvart öllum þeim ágreiningsefnum sem deilt er um.

I kaflanum um tilefni og nauðsyn lagasetningar segir að „með samþykkt þessa frumvarps er 
hrint í framkvæmd stefhu ríkisstjórnarinnar sem fram kemur í stefhuyfirlýsingu hennar. “

Ljóst er að stefnuyfirlýsing ríkisstjómarinnar í málefhum fiskeldis er mjög varfærin og í fullu 
samræmi við varúðarákvæði laga um náttúruvemd og þeirra samninga sem íslenska ríkið hefur 
fullgilt á því sviði en þar segir:

„Fiskeldi er vaxandi atvinnugrein semfelur í sér tækifæri til atvinnuuppbyggingar en 
þarf að byggja upp meö ýtrustu varúð í samrœmi við ráðgjöf vísindamanna þannig að 
líffræðilegri fjölbreytni verði ekki ógnað. “

Landssambandið telur það ókost við þá aðferðarfræði að breyta einstökum greinum laganna að 
ekki mörkuð skýr stefha í lögum varðandi helsta ágreiningsefhið sem uppi er og varðar 
sjókvíaeldi á frjóum norskum laxi. Tillaga sem samþykkt var í starfshópi ráðherra um 
lögfestingu áhættumats Haffannsóknarstofhunar um erfðablöndun, verður ekki túlkuð svo að 
gerð hafi verið sátt milli hagsmunaaðila um að fijór norskur lax verði haldinn í sjókvíum við 
ísland. Þetta samkomulag hagsmunaaðila um lögfestingu áhættumats er gert við þær aðstæður 
að engar reglur hamla stórfelldum áformum um sjókvíaeldi á opnum eldissvæðum við landið

og áform uppi um allt að 180þ tonna laxeldi. Það má því segja að með tillögum um lögfestingu 
áhættumats hafi verið tekið í neyðarheimil enda var um fullkominn glannaskap 
fiskeldisfyrirtækja að ræða. Landssambandið leggur því áherslu á að afstaða veiðiréttareigenda 
er óbreytt varðandi notkun á frjóum norskum laxi í sjókvíaeldi hérlendis.

Minnir Landssambandið á að þegar hinn norski laxastofii var fluttur til landsins, fyrir rúmlega 
30 árum síðan, var gert samkomulag um að hann yrði aðeins leyfður til notkunar í landeldi. 
Þessu samkomulagi var illu heilli vikið til hliðar um síðustu aldamót og norski laxinn settur í 
sjókvíar gegn mótmælum veiðiréttareigenda sem töldu það brot á samkomulagi hagsmunaaðila. 
Því telur Landssambandið nú brýnt að löggjafinn marki stefnu sem felur í sér að því verði 
vamað að sjókvíaeldi skaði þá hagsmuni sem Landssambandinu ber að gæta lögum samkvæmt. 
Því skuli ákvæði fiskeldislaga fela í sér framkvæmd skýrrar stefiiu til framtíðar. Því takmarki 
verður aðeins náð með heildarendurskoðun laganna. Landssambandið tekur undir nauðsyn þess 
sem fram kemur í greinargerð, að fiskeldi sem atvinnugrein vaxi í sem mestri sátt við helstu 
hagsmunaðila. Gmndvöllur þess að slíka sátt megi skapa er að fyrir liggi skýr stefhumörkun 
sem lögin síðan hrinda í framkvæmd. Þá stefhumörkun er eðli málsins samkvæmt ekki að finna 
í fyrirliggjandi ftumvarpi með breytingum á einstökum lagagreinum.

Um eftirlit

Lögunum um fiskeldi var síðast breytt með lögum nr. 49/2014. Með þeirri lagabreytingu var 
eftirlit með fiskeldi fært frá Fiskistofu til Matvælastofnunar. Landssamband veiðifélaga lagðist 
gegn þeirri breytingu í umsögn við frumvarpið og taldi Matvælastofnun vanbúna til að hafa svo 
mikilvægt verkefiii með höndum. Því miður voru þau vamaðarorð að engu höfð og telur 
Landssambandið að reynslan hafi leitt í ljós stofnunin hefur ekki valdið þessu hlutverki. 
Landssambandið telur því rétt að sú breyting sem gerð var verði látin ganga til baka að hluta og 
Fiskistofu verði eftirleiðis fengið eftirlit með sjókvíaeldi.

Um strokulaxa úr sjókvium

Landssambandið telur að nauðsyn beri til að lögfest verði að Hafrannsóknarstofhun gefi út 
áhættumat erfðablöndunar við ríkjandi aðstæður. Landssambandið leggur jafnframt ríka 
áherslu á nauðsyn þess að í lögunum um fiskeldi verði alfarið girt fyrir að strokulaxar úr eldi 
gangi mögulega í íslenskar ár. Verði skýringar í greinargerð við markmiðákvæði gildandi 
fiskeldislaga lagðar til grundvallar í því sambandi en þar segir að:

„vöxtur og viðgangur atvinnugreinarinnar má ekki gerast á kostnað, viðgangs eða 
nýtingar villtra stofiia. Iþessari takmörkun felst í raun að þegar ekki fara saman annars 
vegar hagsmunirþeirra sem veiðirétt eiga samkvæmt lax- og silungsveiðilögum og hins 
vegar hagsmunir þeirra sem fjallað er sérstaklega í frumvarpi þessu víkja hinir 
síðarnefndu

Lögfesting áhættumats erfðablöndunar er vamagli sem mikilvægt er að hafa í lögum. A það 
verður þó einnig að líta að ekki er ásættanlegt að eldisfiskar komi fram í íslenskum ám sem 
hingað til hafa notið ímyndar hreinnar náttúm. Slíkt getur ekki farið saman við hagsmuni beirra 
sem veiðirétt eiga. Landssambandið telur að ákvæði vanti í lögin sem tryggt geta að ekki verði

farið ekki gegn ströngum markmiðsákvæðum laganna við leyfisveitingar eða meðferð 
eldisleyfa. Innstreymi eldislaxa af framandi stofni í íslenskar ár samræmist ekki fiskeldislögum 
þegar litið er til framangreindra lögskýringargagna. Þá bendir Landssambandið einnig á að 
hvergi er í gildandi lögum gert ráð fyrir að fiskeldisfyrirtækjum verði gert skylt að kaupa sér 
tryggingar sem bæta tjón vegna skaða af völdum strokulaxa úr eldi. Landssambandið hefur 
ítrekað gert kröfu um að sett verði ákvæði í lög um skyldutryggingar gegn umhverfistjóni en 
því hefur ekki verið sinnt hingað til. Þessari kröfu var að vísu mætt með ffáleitu ákvæði í 
lögum nr. 49/2014 um styrkveitingar úr Umhverfissjóði sjókvíaeldis til veiðiréttarhafa sem 
verða fyrir tjóni eða tekjumissis sem ekki varð rakið til eldisstöðvar. Það ákvæði er nú fellt 
brott með ftumvarpi þessu eftir ábendingu Landssambandsins, enda fráleitt að 
veiðiréttareigendur sem mögulega eiga rétt til skaðabóta verði gerðir að styrkþegum hjá 
fiskeldisiðnaðinum.

Um stefnumörkun til framtíðar

í greinargerð með frumvarpinu er að finna umijöllun um nauðsyn þess að lagasetningin stuðli 
að ábyrgu fiskeldi þar sem sjálfbær þróun og vemd lífríkis er höfð að leiðarljósi á grundvelli 
vísinda og rannsókna. Hér er augljóslega um mikla áskomn að ræða þar sem leyfi hafa þegar 
verið veitt til notkunar á erlendum framandi laxastofiii í sjókvíum þótt hvergi sé sérstaklega 
fjallað um slíkt í lögum. Enga umfjöllun er heldur að finna um þetta efni í fyrirliggjandi 
frumvarpi. Landssambandið telur að í ljósi aðvarana vísindamanna sé eðlilegt að Alþingi fjalli 
um þennan þátt málsins í nefiidaráliti og jafhffam verði kveðið á í lögum um sólarlagsákvæði 
varðandi notkun frjórra laxa af ffamandi stofni í sjókvíaeldi við ísland. í greinargerð með 
ffumvarpinu kemur fram vilji til að horfið verði ffá notkun frjórra laxa í hefðbundnum 
sjókvíum. Segir í greinargerð að:

„I samræmi við framangreindan vilja stjórnvalda er í frumvarpinu gert ráð jyrir að eldi 
í kvíum á ófrjóum eldisfiski og eldi með lokuðum eldisbúnaði verði undanþegið árgjaldi 
í Umhverfissjóð sjókvíaeldis. Gert er ráð fyrir að undanþágan gildi til ársloka 2025. 
Markmið ákvœðisins er að hvetja til eldis ófrjórra laxa og eldis með lokuðum 
eldisbúnaði. “

Með ffumvarpinu er síðan áformað að ffamkvæma þessa stefiiu með bráðabirgðaákvæði í 
lögum sbr. gr. 22. e(V), þar sem kveðið er á um ffamangreinda undanþágu. Landssambandið 
tekur heilshugar undir þá stefnumörkun að hætt verði að nota ffjóan framandi laxastofh í 
sjókvíar en bendir á að þær breytingar sem frumvarpið gerir ráð fyrir í þeim efiium eru aðeins 
táknrænar þar sem árgjald í Umhverfissjóð sjókvíaeldis er mjög lágt. Landssambandið telur að 
samhliða undanþágu skuli hækka árgjaldið. Nú er árgjaldið 12 SDR á leyfilegt tonn í 
rekstrarleyfi. Það gera aðeins 1 krónu og 75 aura á framleitt kíló séu leyfi fullnýtt. Markaðsverð 
á eldislaxi hefur verið um 750 -  950 kr. Því er ljóst að undanþága ffá svo lágu árgjaldi felur 
ekki í sér nokkum hvata til að breyta yfir í umhverfisvænni framleiðsluaðferðir. Því er 
nauðsynlegt samhliða ákvæði um undanþágu að kveða á um stórhækkun árgjaldsins ef þessi 
lagabreyting á að skila árangri. Mætti hugsa sér að hækkun tæki þá gildi að gefhum þeim 
aðlögunartíma sem eðlilegur og sanngjam getur talist.

Um einstakar greinar frumvarpsins.

Hér eftir verða gerðar athugasemdir við þær greinar írumvarpsins sem Landssambandið telur 
að þarínist nánari athugunar.

Um 1. gr.

Með 1. gr. frumvarpsins er aukið við skilgreiningar sem finna má í 3. gr. gildandi laga. í 1. 
tölulið greinarinnar er að finna skilgreiningu á hvert skuli vera lagalegt inntak þess sem neínt 
er áhœttumat erfðablöndunar. Hér er um mjög þýðingarmikið atriði að ræða þar sem áformað 
er að lögfesta áhættumat, sem Hafrannsóknarstofiiun skal vinna og gefa út. Áhættumatið skal 
síðan vera það stjómtæki sem lögum samkvæmt liggur til grunvallar útgáfu rekstrarleyfa til 
eldis á frjóum laxi ásamt því að tryggja að leyfilegur lífinassi frjórra laxa í sjókvíum fari ekki í 
bága við niðurstöður áhættumatsins hverju sinni.

Landssambandið telur mikilvægt að orðalag greinarinnar endurspegli þau sjónarmið sem skráð 
eru í stefiiuyfirlýsingu ríkisstjómarinnar sem og í markmiðsákvæði gildandi laga um fiskeldi. 
Þá beri einnig að taka mið af fyrirmælum laga um náttúrvemd þegar inntak greinarinnar er 
orðað. Er þar sérstaklega vísað til II. kafla þeirra laga um meginreglur.

Landssambandið leggur til lítilsháttar, en þó mikilvæga, breytingu á orðalagi 2. mgr. 
töluliðarins þannig að við bætist orðið geti, og verði málsgreinin því svohljóðandi:

Metið er hvenær erfðablöndun eldislax við villta nytjastofna verði það mikil að 
stofhgerð villta stofhsins geti stafað hœtta af.

Þessi breytingartillaga er sett fram til að ítreka varúðarregluna sem lögfest hefur verið með 
nýjum lögum um náttúruvemd sem og skýringargögnum gildandi laga um fiskeldi. Einnig 
vísast til þess sem fram kemur í stefiiuyfirlýsingu ríkisstjómarinnar. Landssambandið telur 
eðlilegt að sömu áherslur komi fram í áliti atvinnuveganefndar þegar frumvarpið verður 
afgreitt frá nefndinni.

Ekki em gerðar athugasemdir við aðra tölul. greinarinnar.

Um 2. gr.

Með frumvarpinu, lið a. er lagt til að þær breytingar verði gerðar á 3. mgr. 4 gr. laganna, að 
brott falli ákvæði um skyldu til að leitað verði umsagnar Landssambands veiðifélaga við 
setningu reglugerða samkvæmt lögunum. Landssamband veiðifélaga mótmælir því og leggst 
alfarið gegn fyrirhugaðri breytingu. Ástæður þess era að setning reglugerða um fiskeldi eða 
breyting á þeim varðar með beinum hætti þá hagsmuni sem Landssambandið skal verja lögum 
samkvæmt. Þá era aðstæður allt aðrar til að hafa áhrif á efni reglugerða eftir að reglugerð hefur 
verið gefin út. Því telur Landssambandið brýna nauðsyn til að mögulegt verði áfram að koma 
þeim sjónarmiðum að sem máli skipta áður en reglugerð eða breyting á reglugerð tekur gildi. 
Því er lögð þung áhersla að ffamangreint ákvæði standi áfram í lögum og tillögugreinin falli 
brott úr fiumvarpinu.

Landssambandið styður áform um að brott falli ákvæði um skylduaðild að Landssambandi 
fiskeldisstöðva, líkt og áformað er með lið b. og er sammála þeim rökstuðningi sem fram kemur 
í greinargerð um það efni.

Um 7. gr. a.(6. gr. a)

Hér er mælt fyrir um skyldu Hafrannsóknarstofnunar til að gera áhættumat sem leggja skal til 
grundvallar þess lífmassa frjórra laxfiska sem heimilt er að ala í sjókvíum. Landssambandið 
vísar til fyrri athugasemda og tillögu til breytinga á orðalagi skilgreiningar á áhættumati. 
Landssambandið telur nauðsynlegt að í nefiidaráliti komi fram þau sjónarmið sem áður er getið 
í frumvarpinu og finna má í stefhuyfirlýsingu núverandi ríkisstjómar um ýtmstu varúð við 
uppbyggingu fiskeldis. Er í þessu sambandi enn minnt á varúðarsjónarmið sem skylt er að hafa 
til hliðsjónar þegar um það er að ræða að heimila eða takmarka eldi á framandi stofiii við íslandi.

Telur Landssambandið að til samræmis við yfirlýsingu sem ffarn kemur í lokamálsgrein 
greinargerðar, kafla 1. inngangur, um samræmi við stefiiuyfirlýsingu ríkisstjómarinnar sé rökrétt 
að teflt verði fram sjónarmiðum Alþingis um ýtrastu varúð sem áhættumatið skuli hafa til 
hliðsjónar í vísindalegri vinnu sinni og niðurstöðum. Ekki er gerð athugasemd við orðalag 1. 
og 2. mgr. greinarinnar.

Þá telur Landssambandið rétt að umorða eftirfarandi orðalag 3. mgr.:

„ Matvœlastofriun skal gefa út rekstrarleyfi fyrir ófrjóan lax á tilteknu eldissvœði í 
samrcemi við leyfilegan lífmassa áhættumats erfðablöndunar á hverjum tíma. “

Samkvæmt athugasemdum er ætlanin með fiumvarpsgreininni að eldisfýrirtæki geti notað 
ófijóan lax til eldis á svæðum þar sem áhættumat erfðablöndunar takmarkar lífinassa í sjókvíum 
umfram það sem mat á burðarþoli leyfir. Gerð er tillaga um skýrara orðalag og greinin hljóði 
t.d. í þá vera að:

Heimilt er Matvælastofhun að gefa út rekstrarleyfifyrir ófrjóan lax á tilteknum svæðum 
þar sem áhættumat erfðablöndunar takamarkar lífmassa í sjókvíum umfram það sem 
mat á burðarþoli leyfir.

Um 9. gr.

9. gr. ffumvarpsins felur í sér nokkra breytingu ffá samsvarandi ákvæði 8. gr. gildandi laga 
sem tekur til umsóknar um rekstrarleyfi. Hér er að efrri til gerð sú breyting frá gildandi lögum 
að veralega er slakað á kröfum um stöðu eiginfjár og eiginfjárhlutfalli umsækjanda frá því sem 
nú er. í stað þess að umsækjandi þarf að sýna fram staðfestingu fjármögnunar a.m.k. 30% 
eldisins líkt og nú er, gerir frumvarpið ráð fyrir að eiginfjárhlutfall þurfi aðeins að vera 30% af 
fjárfestingu í mannvirkjum og búnaði. Landssambandið telur fráleitt að hvikað verði frá kröfum 
gildandi laga um eiginfjárhlutfall og leggst alfarið gegn eftirfarandi tillögu í ffumvarpinu:

„Eiginjjárhlutfall skal vera að lágmarki 30% að teknu tilliti til fjárfestinga í 
mannvirkjum og búnaði samkvæmt áætlun.

Telur Landssambandið að áfram skuli gera strangar kröfur um eiginíjárhlutfall þeirra sem 
hyggjast heíja stórfelldan áhætturekstur sem að auki hafa neikvæð umhverfisáhrif. Því leggur 
Landssambandið áherslu á að ákvæði laganna, um að gerð er krafa um staðfestingu á að a.m.k. 
30% eigin fjármögnun eldisins fylgi umsókn, standi óbreytt í lögunum um fiskeldi.

Um 15. gr.

Landssamband veiðifélaga telur að ákvæði ffumvarpsins um innra eftirlit horfi til bóta. Með 
ákvæðinu er sterkari lagastoð skotið undir gildandi reglugerðarákvæði um þessi efiii. Reynslan 
hefur þó leitt í ljós að innra eftirlit á vegum fyrirtækisins sjálfs getur ekki komið í staðinn fyrir 
eftirlit opinberra stofiiana sem hafa eftirlit með starfseminni lögum samkvæmt. Þannig er 
gengið út ffá því í Noregi að allt að íjórum sinnum fleiri laxar sleppa úr sjókvíum árlega en 
opinberlega er skráð á grundvelli tilkynninga ffá fyrirtækjunum sjálfum. Ekki er ástæða til að 
ætla að annað eigi við um íslenskt fiskeldi. Slysasleppingar á laxi og regnboga undanfarin ár 
benda eindregið til þess að hvergi megi slaka á opinberu eftirliti. Landssambandið telur því 
nauðsynlegt að lagagreinin kveði á með skýrum hætti að Matvælastofnun sannreyni að 
lágmarki á hálfs árs ffesti að framkvæmd innra eftirlits sé í samræmi við fyrirmæli laga og 
reglugerða. Því er lagt til að 5. mgr. hljóði svo:

Matvœlastofnun skal sannreyna svo oft sem þurfa þykir en þó eigi sjaldnar en með sex
mánaða millibili að framkvæmd innra eftirlits með starfseminni sé í samræmi við lög
og og reglur.

Um 19. gr.

Með greininni er ráðgert að brott falli ákvæði um að árgjald til Umhverfissjóðs sjókvíaeldis 
skuli endurskoða á fimm ára fresti. Landssamband veiðifélaga vísar til umfjöllunar framar í 
umsögn um árgjald sem sjókvíaeldisfyrirtæki greiða í sjóðinn og þýðingu þess að árgjaldið 
verði ákvarðað með það í huga að beina sjókvíaeldi inn á umhverfisvænni brautir s.s. með 
notkun geldstofna eða lokaðra kerfa. Það verður ekki gert með því að lögfesta svo lága fjárhæð 
líkt og nú er gert. Eins og fyrr segir greiða fyrirtækin aðeins 1,75 krónur af hverju kílói sem 
má ffamleiða í árgjald til umhverfissjóðsins. Landssambandið leggur til að grundvöllur að 
útreikningi árgjalds í Umhverfissjóð sjókvíaeldis verði hlutfall af söluverði kíló lax. Gjaldið 
verði hækkað þannig að hvati myndist til að hverfa að umhverfisvænni framleiðsluaðferðum. 
Hækkun getur orðið í þrepum og einhver aðlögunarfrestur gefinn. Eins og fiumvarpsgreinin 
lítur nú út er hinsvegar ráðgert að festa í lög til ffamtíðar að aðeins verði greiddar 12 SDR kr. 
(1,750) af hverju leyfilegu tonni í rekstrarleyfi og án endurskoðunarákvæðis.

Það er eindregin skoðun Landssambands veiðifélaga að nú sé tækifærið til að hrinda í 
framkvæmd stefnu í fiskeldi sem stendur undir þeim yfirlýsingum sem finna má í greinargerð 
ffumvarpsins um vistvæna starfsemi, sjálfbæmi og vemd lífríkis. Það verður ekki gert með 
því aðeins að veita undanþágu frá greiðslu á 1 krónu og 75 aurum af hveiju kíló í Umhverfisjóð 
sjókvíaeldis.

TillögurLVtil breytinga á lögum um Fiskeldi

I. Skaðabætur

Landssambandið vísar til umfjöllunar um strokulaxa hér að framan og telur nú rétt að þegar 
lögum um fiskeldi er breytt, verði skaðabótaákvæði laganna tekið til skoðunar. 
Landssambandið bendir á að samkvæmt skaðabótaákvæði 18. gr. gildandi laga eru ákvæði um 
bætur til handa rekstrareyfishafa í fiskeldi ef hann verður fyrir tjóni umfram aðra vegna 
ákvarðana sem teknar eru á grundvelli laganna. Skal tjón hans bætt úr ríkissjóði. 
Landssamband veiðifélag telur eðlilegt að verði fiskeldisfyrirtækjum ekki gert að kaupa 
tryggingu sem bætir tjón veiðiréttarhafa af völdum starfsemi þeirra verði skaðabótaskylda lögð 
á ríkissjóð. Hér er bæði átt við tjón af völdum slysasleppinga og útbreiðslu lúsa úr fiskeldi. 
Viðlíka tillögur voru lagðar fram þegar fiskeldislögunum var breytt 2014 en náðu ekki ffarn að 
ganga. Því er gerð tillaga um að í 1. lagi verði 14. gr. b. breytt þannig að til viðbótar greininni 
komi 4. málsliður sem verður þá:

Einnig skal umsœkjandi leggja fram sönnun þess að hann hafi keypt ábyrgðartryggingu 
sem bætir tjón á villtum stofrium vegna starfsemi hans.

Verði ekki samstaða um ffamangreinda breytingu á 14. gr. b. er lagt til að við 2. mgr. 18. gr. 
bætist svohljóðandi lokamálsliður:

Ríkissjóður ábyrgist greiðslu skaðabóta reynist innheimta þeirra árangurslaus.

Með ffamangreindri breytingu er þá tryggt að veiðiréttareigendur fái tjón sitt bætt hvemig sem 
til háttar um íjárhagsstöðu tjónvalds.

II. Eftirlit

Landssambandið gerir það að tillögu sinni að stjómsýsla og eftirlit með sjókvíaeldi verði fært 
til Fiskistofu. Er þar sjúkdómaeftirlit og heilbrigðiseftirlit undanskilið. Rökin fyrir þeirri 
breytingu em að Fiskistofa hefur bæði innviði og reynslu til að leysa verkefiiið af hendi. 
Stofnunin starfrækir útibú í öllum landshlutum og því er það sóun á opinberum fjármunum að 
setja einnig upp útibú ffá Matvælastofnun til að sinna staðbundnu eftirliti, en núverandi eftirliti 
er að mestu sinnt ffá Selfossi. Þá er Fiskistofu falið aukið frumkvæði i frumvarpinu sbr. 14. gr. 
um veiðar á strokufiski.

Landssambandið leggur því til að viðeigandi lagagreinum verði breytt þannig að í stað 
Matvælastofnunar komi Fiskistofa í lögunum. Tekur Landsambandið að framagreindar 
breytingar muni leiða til skilvirkara eftirlits og minni kostnaðar fyrir ríkissjóð.

Samantekið

Landssamband veiðifélag telur mikilvægt að uppbygging fiskeldis á Islandi taki mið af reynslu 
annarra þjóða þar sem þessi atvinnustarfsemi hefur verið samfelld um árabil. Regluverkið er 
grundvöllur þess að forða megi neikvæðum umhverfisáhrifum sjókvíaeldis. Margar 
fyrirhugaðar breytingar með ffumvarpinu eru til bóta, nái þær fram að ganga, en ljóst má vera 
að heildarendurskoðun laganna mun ekki fara fram í náinni framtíð verði lögunum breytt.

Landssambandið leggor því áherslu á víðtækari breytingar verði gerðar nú á lögunum en 
framkomið frumvarp felur í sér og mælir með lögfestingu þess að teknu tilliti til athugasemda 
Landssambandsins og viðbótartillagna til breytinga á lögunum sem LV leggur hér fram.

Jón Helgi Bjömsson, 
formaður LV

Virðingarfyllst,
fli.

Landssambands veiðifélaga

